
«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ ՀԱՆՁՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
«Երկրապահ կամավորականների միություն» հասարակական կազմակերպությունը (այսուհետ՝ Կազմակերպություն) դիմել է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտե՝ ՀՀ Արմավիրի մարզ, համայնք Արմավիր, քաղաք Արմավիր, Ջիվանու փողոց 6 հասցեում գտնվող անշարժ գույքն անհատույց օգտագործման իրավունքով Կազմակերպությանը հանձնելու խնդրանքով՝ վերջինիս Արմավիրի տարածքային կառույցի բնականոն աշխատանքների իրականացման նպատակով։
 Համաձայն ներկայացված ծրագրի՝ Կազմակերպությունն աջակցում է հայրենիքի հզորացման և հայ ժողովրդի անվտանգության գործին, օժանդակում է ՀՀ զինված ուժերի հզորացմանը և պատանիների ու երիտասարդների ռազմահայրենասիրական դաստիարակությանը, նպաստում է հաշմանդամ, զոհված և անհայտ կորած ազատամարտիկների ընտանիքների սոցիալ-կենցաղային պայմանների բարելավմանը, ցույց է տալիս բարոյական ու նյութական օգնություն, աջակցում է նրանց քաղաքացիական իրավունքների և օրինական շահերի պաշտպանությանը:
Հիմք ընդունելով վերոգրյալը՝ ՀՀ Արմավիրի մարզ, համայնք Արմավիր, քաղաք Արմավիր, Ջիվանու փողոց 6 հասցեում գտնվող անշարժ գույքի չափագրման աշխատանքների ավարտից հետո ՀՀ ՏԿԵՆ պետական գույքի կառավարման կոմիտեի կողմից մշակվել է «Անհատույց օգտագործման իրավունքով անշարժ գույք հանձնելու մասին» ՀՀ կառավարության որոշման նախագիծը, որով առաջարկվում է ՀՀ Արմավիրի մարզ, համայնք Արմավիր, քաղաք Արմավիր, Ջիվանու փողոց 6 հասցեում գտնվող 159.6 քառ. մետր մակերեսով վարչական շենքը, 13.9 քառ. մետր մակերեսով շինությունը և դրանց զբաղեցրած, օգտագործման ու սպասարկման համար անհրաժեշտ 0.02062 հա մակերեսով հողամասը 10 տարի ժամկետով անհատույց օգտագործման իրավունքով հանձնել «Երկրապահ կամավորականների միություն» հասարակական կազմակերպությանը:
[bookmark: _GoBack]«Անհատույց օգտագործման իրավունքով անշարժ գույք հանձնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 1.3 կետով սահմանված Պաշտպանության ոլորտին, զինված ուժերի բարեփոխումներին միտված դրույթներից, մասնավորապես. Կառավարության ուշադրության կենտրոնում մշտապես եղել և լինելու է զինծառայողների և նրանց ընտանիքների սոցիալական պաշտպանության բարձրացումը, ուստի Կառավարությունը մեծացնելու է զինծառայողների նյութական ու սոցիալական ապահովման երաշխիքները:






